VENDIM
Nr. 29, daté 1.11.2022

NE EMER TE REPUBLIKES SE SHQIPERISE

Gjykata Kushtetuese e Republikés sé Shqipérisé, e pérbéré nga:

Vitore Tusha kryetare;
Marsida Xhaferllari anétare;
Fiona Papajorgji anétare;
Elsa Toska anétare;
Altin Binaj anétat;
Sandér Beci anétar;
Ilir Toska anétar;
Sonila Bejtja anétare,

me sekretare Belma Lleshi, né datén 1.11.2022 mori né shqyrtim né seancé plenare mbi bazé té
dokumenteve ¢éshtjen nr. 5 (§) 2022 té Regjistrit Themeltar, q€ u pérket:

KERKUES: Stiliano Hajdari, Limoneta Collaku (Hajdari), Aleks Hajdari, Leonard Hajdari,
Elidon Hajdari

SUBJEKTE TE INTERESUARA

Ministria e Transportit dhe Infrastrukturés,

Autoriteti Rrugor Shqjiptar,

Késhilli 1 Ministrave

OBJEKTTI: Shfuqizimi i vendimeve nr. 323, daté 23.2.2015, té Gjykatés Administrative té Apelit;
nr. 00-2022-5, daté 17.1.2022, t€¢ Kolegjit Administrativ té Gjykatés sé Larté, si té papajtueshme me
Kushtetutén e Republikés sé Shqipérisé.

Dérgimi i ¢éshtjes pér rishqyrtim né Gjykatén Administrative t€ Apelit dhe gjykimi brenda njé
afati 6-mujor me tjetér trup gjykues.
BAZA LIGJORE: Nenet 4, 11, 15, 17, 41, 42, 131, pika 1, shkronja “f” dhe 134, pika 1, shkronja
, t€ Kushtetutés sé¢ Republikés sé¢ Shqipérisé; ligji nr. 8577, daté 10.2.2000, “Pér organizimin dhe
funksionimin e Gjykatés Kushtetuese té Republikés sé Shqipérisé”, i ndryshuar (4gi nr. 8577/ 2000).

GJYKATA KUSHTETUESE,

pasi dégjoi relatoren e ¢éshtjes Sonila Bejtja, mori né shqyrtim pretendimet me shkrim té
kérkuesve, té cilét kané kérkuar pranimin e kérkesés, parashtrimet me shkrim té subjekteve té
interesuara, Késhillit t&¢ Ministrave dhe Autoritetit Rrugor Shqiptar, té cilat kané kérkuar rrézimin e
kérkesés, konstatoi se Ministria e Transportit dhe Infrastrukturés nuk ka paraqitur prapésime me
shkrim, si dhe diskutoi ¢éshtjen né térési,

VEREN:
I
Rrethanat e ¢éshtjes

1. Kérkuesit jané trashégimtaré ligjoré té shtetasit Zenel Hajdari (subjekti i shpronésuar), i cili ka
gené pronar i njé shtépie banimi 3-katéshe, té ndodhur né rrugén “Selim Braja”, Sauk i Vijetér,
Tirané, pronési e fituar né bazé té ligjit nr. 9482, daté 3.4.20006, “Pér legalizimin, urbanizimin dhe
integrimin e ndértimeve pa leje”, té ndryshuar.

2. Me vendimin e Késhillit t¢ Ministrave nr. 408, daté 8.6.2011, “Pér shpronésimin pér interes
publik té pronaréve té pasurive té paluajtshme, proné private, qé preken nga ndértimi i segmentit
rrugor Unaza e Madhe e Tirané” (VKM nr. 408/2011) éshté vendosur, mes té tjerash, edhe
shpronésimi i1 banesés sé subjektit té€ shpronésuar pér interes publik, pér efekt té ndértimit té



segmentit rrugor Unaza e Madhe e Tiranés. Né listén bashkélidhur késaj VKM-je, ky shtetas rezulton
me numér rendor 13, me vendndodhje ZK 3266, me vleré pasurie t€ miratuar sipas preventivit
9.263.153 leké pér objektin shtépi banimi + lokal, si dhe me shénimin se éshté né proces legalizimi.

3. Né datén 3.11.2011 subjekti i shpronésuar, me pretendimin se pér VKM-né nr. 408/2011 ka
marré dijeni né ményre jo zyrtare (népérmjet medieve dhe gazetave), i éshté drejtuar Drejtorisé sé
Pérgjithshme té Rrugéve dhe Ministrisé sé Punéve Publike dhe Transportit (MPPT), duke kérkuar
shpérblimin e drejté té vlerés sé pronés sipas ¢mimeve té tregut. MPPT-ja, me shkresén nr. 557
prot., daté 1.12.2011, ia ka refuzuar kété kérkesé. Né kéto kushte, ai i éshté drejtuar gjykatés me
kérkesépadi me objekt ndryshimin e VKM-sé nr. 408/2011, si dhe detyrimin e paléve té paditura,
MPPT-s€, Autoritetit Rrugor Shqiptar (4ARRSH) dhe Késhillit t¢ Ministrave, té pércaktojné né
ményré té drejté dhe ta démshpérblejné até né shumén 10.459.846 leké, qé éshté diferenca mes
vlerés reale né treg t€ banesés dhe vlerés sé pércaktuar né VKM-né e shpronésimit.

4. Gjykata e Rrethit Gjyqésor Tirané, me vendimin nr. 10819, daté 31.10.2013, ka vendosur
pranimin pjesérisht té€ kérkesépadisé, anulimin e pjesshém t€ VKM-sé nr. 408/2011 lidhur me masén
e shpérblimit, si dhe detyrimin e té paditurve té paguajné diferencén mbi vlerén e caktuar né kété
vendim né masén 8.118.344 leké Kundér kétij vendimi kané paraqitur ankim ARRSH-ja dhe
Ministria e Transportit dhe Infrastrukturés.

5. Gjykata Administrative e Apelit, me vendimin nr. 323, daté 23.2.2015, ka vendosur prishjen e
vendimit nr. 10819, daté 31.10.2013, té Gjykatés s¢ Rrethit Gjyqésor Tirané dhe pushimin e gjykimit
té ¢éshtjes, pér shkak té paraqgitjes sé kérkesépadisé tej afateve ligjore. Kundér kétij vendimi subjekti 1
shpronésuar ka paraqgitur rekurs né Gjykatén e Larté. Pér shkak se ky shtetas ka ndérruar jeté, né
Gjykatén e Larté éshté béré zévendésimi procedural i tij me kérkuesit né cilésiné e trashégimtaréve
ligjoré.

0. Kolegji Administrativ i Gjykatés sé Larté, né dhomé késhillimi, me vendimin nr. 00-2022-5,
daté 17.1.2022, ka vendosur mospranimin e rekursit t€ paraqitur nga kérkuesit, pasi nuk pérmbante
shkaqe nga ato t€ parashikuara né nenin 58 t€ ligjit nr. 49/2012, “Pér gjykatat administrative dhe
gjykimin e mosmarréveshjeve administrative”, t€ ndryshuar (4gi nr. 49/2012).

7. Né datén 13.5.2022 kérkuesit i jané drejtuar Gjykatés Kushtetuese (Gpykata) me ankim
kushtetues individual pér shfuqizimin e vendimeve gjyqésore sipas objektit té kérkesés. Me vendimin
e datés 15.6.2022, Kolegji i Gjykatés ka vendosur kalimin e ¢éshtjes pér shqyrtim paraprak né
Mbledhjen e Gjyqgtaréve. Kjo e fundit né datén 5.7.2022 ka vendosur kalimin e ¢éshtjes pér shqyrtim
né seancé plenare mbi bazé té dokumenteve.

11
Pretendimet né Gjykatén Kushtetuese

8. Kérkuesit kané pretenduar, né ményré t€ pérmbledhur, se procesi gjyqésor i kundérshtuar u ka
cenuar:

8.1 T¢ drejtén e pronés private, t¢ lidhur me t¢ drejtén e aksesit dhe té ankimit, si pasojé e njé procesi
administrativ dhe gjyqésor té parregullt e né kundérshtim me ligjin. Gjykata Administrative e Apelit e
ka pushuar ¢éshtjen pa e zgjidhur né themel dhe pa u dhéné pérgjigje pretendimeve té ngritura né
kérkesépadi.

8.2 Standardin e arsyetimit t¢ vendimit gjygésor, pasi Gjykata Administrative e Apelit nuk ka mbajtur
géndrim né lidhje me shkeljet e kryera nga organet administrative dhe faktin se ato nuk kané
ndérmarré asnjé hap konkret pér njoftimin drejtpérdrejt pér shpronésimin. Vendimi i saj éshté
kontradiktor dhe nuk ka arsyetuar se nga cila daté e ka llogaritur marrjen e njoftimit pér
shpronésimin e subjektit té shpronésuar. Kolegji Administrativ i Gjykatés sé Larté nuk u ka dhéné
pérgjigje té gjitha pretendimeve té ngritura né rekurs, edhe pse ato kishin té bénin me interpretimin
dhe zbatimin e gabuar té ligjit material. Ai nuk ka arsyetuar né lidhje me té drejtén e kérkuesve pér



t'u njoftuar drejtpérdrejt pér vlerén e shpronésimit. Vendimi i atij kolegji bie né kundérshtim me
praktikén e Gjykatés sé Larté.

9. Subjekti i interesuar, Késhilli i Ministrave, ka parashtruar, né ményré t€ pérmbledhur, si
vijon:

9.1 Né lidhje me cenimin e sé drgjtés sé pronés private, pretendimet e kérkuesve jané té pabazuara
dhe nuk i pérgjigjen procedurés sé zhvilluar dhe ményrés sé zhvillimit t€ pronés. Gjithashtu,
ndérhyrja éshté proporcionale dhe kérkuesve u éshté dhéné njé shpérblim i drejté pér pronén e
shpronésuar.

9.2 Pér sa u takon pretendimeve pér cenimin e s€ drejtés sé aksesiz dhe sé drejtés s€ ankimit, ato
jané té pabazuara, pasi kérkuesit nuk kané arritur té evidentojné natyrén e shkeljes dhe té drejtat qé u
jané cenuar nga gjykimi né Gjykatén e Larté. Kjo e fundit éshté véné né lévizje me rekursin e
paraqitur nga subjekti i shpronésuar dhe u ka dhéné pérgjigje pretendimeve té parashtruara né té,
duke i garantuar t€ drejtén e ankimit dhe té aksesit.

9.3 Pretendimi pér cenimin e standardit t¢ arsyetimit €shté i pabazuar, pasi Gjykata Administrative e
Apelit ka arsyetuar pér shkakun e prishjes sé vendimit t€ gjykatés sé shkallés sé paré dhe pushimin e
céshijes. Gijithashtu, ajo ka arsyetuar se kur éshté béré publike VKM-ja nr. 408/2011, si dhe
momentin e lindjes sé té drejtés sé paditésit pér paraqgitjen e kérkesépadisé. Né ¢do rast, njoftimi me
shpallje né Fletoren Zyrtare dhe njoftimi népérmjet afishimit ose shpalljes publike jané forma té
njohura nga Kodi i Procedurave Administrative (KPA) pér njoftimin dhe martjen dijeni.

10. Subjekti i interesuar, ARRSH-ja, ka prapésuar, né ményré t€ pérmbledhur, si vijon:

10.1 Gjykata Administrative e Apelit ka béré njé vlerésim té drejté né lidhje me parashkrimin e
kérkesépadisé. Gjaté gjykimit é€shté provuar se padia éshté paraqitur né datén 9.12.2011 dhe se
subjekti i shpronésuar kishte marré dijeni né datén 14.7.2011.

10.2 Kolegji Administrativ 1 Gjykatés s¢ Larté, me té drejté, ka vlerésuar se shkaget e ngritura né
rekurs nuk ishin nga ato té parashikuara né nenin 58 té ligjit nr. 49/2012, “Pér gjykatat
administrative dhe gjykimin e mosmarréveshjeve administrative”, i ndryshuar (ligii nr. 49/2012).

11. Subjekti i interesuar, Ministria e Transportit dhe Infrastrukturés, nuk ka paraqitur
prapésime.

111
Vlerésimi i Gjykatés Kushtetuese

A. Pér legjitimimin e kérkuesve

12. Céshtja e legjitimimit (locus standi) Eshté vlerésuar nga Gijykata si njé ndér aspektet kryesore qé
lidhet me inicimin e njé procesi kushtetues. Sipas neneve 131, pika 1, shkronja “f” dhe 134, pikat 1,
shkronja “1” dhe 2 t€ Kushtetutés, si dhe nenit 71 té ligjit nr. 8577/2000, ¢do individ, person fizik
ose juridik, subjekt i sé drejtés private dhe publike, mund té véré né lévizje Gjykatén pér gjykimin
pérfundimtar t€ ankesave kundér ¢do akti té pushtetit publik ose vendimi gjyqésor qé cenon té
drejtat dhe lirité themelore té garantuara né Kushtetuté. Ankimi kushtetues individual, né ¢do rast,
duhet té plotésojé kriteret e nenit 71/a té ligjit nr. 8577/2000, gé lidhen me shterimin e mjeteve
juridike, afatin e paraqitjes sé kérkesés, pasojat negative té pésuara né ményré t€ drejtpérdrejté e
reale, mundésiné pér rivendosjen e sé drejtés sé shkelur, si dhe rregullimet e veganta ligjore té
shqyrtimit paraprak té kérkesés.

13. Gjykata vleréson se kérkuesit legjitimohen ratione personae, bazuar né nenet 131, pika 1,
shkronja “£” dhe 134, pika 1, shkronja “i”, t¢ Kushtetutés, né cilésiné e trashégimtaréve ligjoré té
subjektit té shpronésuar dhe palé né gjykim né Gjykatén e Larté, pér rrjedhojé kané interes té
drejtpérdrejté né ¢éshtjen e parashtruar.

14. Pér sa i pérket shterimit té myjeteve juridike efektive, bazuar né parashikimet e nenit 131, pika 1,
shkronja “f”, t¢ Kushtetutés, si dhe nenit 71/a, pika 1, shkronja “a”, té ligjit nr. 8577/2000, Gjykata
konstaton se objekt i kétij ankimi kushtetues individual éshté vendimi i Gjykatés Administrative té
Apelit, qé ka vendosur pushimin e gjykimit dhe ai i Kolegjit Administrativ té Gjykatés s¢ Larté, 1 cili



ka vendosur mospranimin e rekursit té kérkuesve. Pér rrjedhojé, Gjykata vleréson se kérkuesit nuk
kané mjet tjetér juridik né dispozicion pér mbrojtjen e té drejtave té tyre kushtetuese pérveg
paraqitjes s¢ ankimit kushtetues individual.

15. Gijykata vleréson se kérkuesit legjitimohen ratione temporis, pasi ankimi kushtetues individual
éshté paraqgitur né datén 13.5.2022, ndérsa vendimi gjyqésor mé i fundit, qé kundérshtohet prej tyre,
éshté dhéné nga Gjykata e Larté né datén 17.1.2022. Pér pasojé, kérkesa éshté paraqitur brenda afatit
ligjor 4-mujor té pércaktuar nga neni 71/a, pika 1, shkronja “b”, i ligjit nr. 8577,/2000.

16. Né lidhje me legjitimimin ratione materiae Gjykata véren se, né thelb, kérkuesit kané pretenduar
se gjykatat u kané cenuar té drejtén e pronés private dhe até pér proces té rregullt, né aspektet e
standardit té arsyetimit té vendimit gjyqésor dhe sé drejtés sé aksesit, pasi Gjykata Administrative e
Apelit e ka pushuar ¢éshtjen duke mos e zgjidhur né themel, kurse Gjykata e Larté nuk u ka dhéné
pérgjigje pretendimeve té parashtruara né rekurs. Pér rrjedhojé, né zbatim t€ parimit zura novit curia,
Gjykata, duke mbajtur né konsideraté se argumentet lidhen me procesin gjygésor té kundérshtuar,
¢mon ta analizojé ¢éshtjen né kéndvéshtrim té nenit 42 té Kushtetutés, sipas té cilit prona nuk mund
té cenohet pa njé proces té rregullt ligjor dhe se kushdo, pér mbrojtjen e sé drejtés kushtetuese té
pronés, ka té drejtén e njé gjykimi té drejté. Né kété kéndvéshtrim, nisur nga thelbi 1 pretendimeve té
kérkuesve, ato do té analizohen né vijim né drejtim té standardit t€ arsyetimit té lidhur me té drejtén
e aksesit.

B. Pér themelin e pretendineve

B.1. Pér cenimin e standardit 1 arsyetimit 1€ vendimit gjyqésor t¢ lidhur me 1¢ drejtén e aksesit

17. Kérkuesit kané pretenduar se u éshté cenuar e drejta e aksesit, pasi gjykata e apelit e ka
pushuar ¢éshtjen duke mos e zgjidhur até né themel, si dhe Gjykata e Larté nuk i ka dhéné pérgjigje
kérkesés kryesore té tyre qé lidhej me afatin pér t€ ngritur pading, pér té cilén éshté pushuar ¢éshtja
nga gjykata e apelit. Kolegji Administrativ 1 Gjykatés sé Larté nuk u ka dhéné pérgjigje té gjitha
pretendimeve té ngritura né rekurs, edhe pse ato kishin té bénin me interpretimin dhe zbatimin e
gabuar té ligjit material. Ai kolegj nuk ka arsyetuar né lidhje me té drejtén e kérkuesve pér t'u
njoftuar drejtpérdrejt pér vlerén e shpronésimit.

18. Sipas subjektit t€ interesuar, Késhillit t¢ Ministrave, Gjykata Administrative e Apelit ka
arsyetuar se kur éshté béré publike VKM-ja nr. 408/2011, si dhe pér momentin e lindjes té sé drejtés
pér paraqitjen e kérkesépadisé. Né ¢do rast, njoftimi me shpallje né Fletoren Zyrtare dhe njoftimi
népérmjet afishimit ose shpalljes publike jané forma té njohura nga KPA-ja pér njoftimin dhe
marrjen dijeni. Kurse Gjykata e Larté u ka dhéné pérgjigje pretendimeve t€ parashtruara né rekurs,
duke garantuar té drejtén e ankimit dhe té drejtén e aksesit.

19. Ndérsa sipas subjektit té interesuar, ARRSH-sé, Gjykata Administrative e Apelit ka béré njé
vlerésim té drejté né lidhje me parashkrimin e kérkesépadisé, pasi gjaté gjykimit éshté provuar se
padia éshté paraqgitur né datén 9.12.2011, ndérkohé qé paditési kishte marré dijeni né datén
14.7.2011. Né lidhje me procesin e zhvilluar né Gjykatén e Larté, Kolegji Administrativ, me té drejté,
ka vlerésuar se shkaqet e ngritura né rekurs nuk ishin nga ato té parashikuara né nenin 58 té ligjit nr.
49/2012.

20. NE¢ jurisprudencén e saj Gjykata ka theksuar se e drejta pér proces té rregullt ligjor pérfshin
edhe té drejtén pér té pasur njé vendim gjyqésor té arsyetuar, qé i garantohet individit nga nenet 42
dhe 142, pika 1, té¢ Kushtetutés. Arsyetimi 1 vendimeve éshté element thelbésor i njé vendimi té
drejté. Funksioni i njé vendimi t€ arsyetuar éshté t’u tregojé paléve gé ato jané dégjuar, si dhe u jep
mundésiné atyre ta kundérshtojné até (shih vendimet nr. 19, daté 7.7.2022; nr. 10, daté 4.3.2021, #
Gyykatés Kushtetuese). Vendimi gjyqésor, né ¢do rast, duhet té jeté logjik, 1 rregullt né formé dhe 1 qarté
né pérmbajtje. Né térésiné e tij ai duhet konsideruar si njé unitet, né t€ cilin pjesét pérbérése jané té
lidhura ngushtésisht mes tyre (shzh vendimet nr. 19, daté 7.7.2022; nr. 2, daté 11.2.2021; nr. 3, daté
20.1.2017, t¢ Gyykatés Kushtetuese).

21. Arsyetimi i kufizuar, i dhéné nga Gijykata e Larté né formulimin e vendimit né dhomé
késhillimi, éshté tregues i faktit se kérkuesi nuk ka ngritur njé nga argumentet ligjore té€ pércaktuara



né dispozitén pérkatése té legjislacionit té€ brendshém, qé éshté kusht pér pranimin e kérkesés (shib
vendimet nr. 16, daté¢ 16.3.2021; nr. 9, daté 26.3.2018; nr. 8, daté 26.2.2015, & Gjykatés Kushtetuese). Po
késhtu, jurisprudenca kushtetuese ka trajtuar edhe géndrimin qé duhet té mbajé Gjykata e Larté né
rastet kur pér zgjidhjen né themel té ¢éshtjes ka dy vendime diametralisht té kundérta nga gjykatat
mé té uléta. Ky rast éshté vlerésuar nga Gjykata nén dritén e sé drejtés sé aksesit dhe asaj t€ ankimit
né kuptimin substancial, si dhe té standardit té arsyetimit té vendimit gjyqésor, kur cenohen té drejta
kushtetuese (shib vendimin nr. 73, daté¢ 16.12.2016, t¢ Gjykatés Kushtetuese).

22. Pér sa 1 pérket sé drejtés sé aksesit, Gjykata ka vlerésuar vazhdimisht se administrimi i miré i
drejtésisé fillon me garanciné qé njé individ té keté akses né gjykaté pér ti siguruar atij té gjitha
aspektet e njé forme gjyqésore t€ shqyrtimit té€ ¢éshtjes. Kjo e drejté e individit nuk pérfshin vetém té
drejtén pér té filluar njé proces, por edhe té drejtén pér té pasur, nga ana e gjykatés, njé zgjidhje
pérfundimtare pér mosmarréveshjen objekt gjykimi, pasi aksesi né gjykaté duhet té jeté substantiv
dhe jo thjesht formal. N¢é rast se mohohet kjo e drejté, procesi konsiderohet 1 parregullt, sepse aksesi
né gjykaté éshté, para sé gjithash, njé kusht kryesor pér té realizuar mbrojtjen e té drejtave té tjera té
individit. Shteti 1 sé drejtés nuk mund té konceptohet pa u njohur individéve té drejtén dhe
mundésiné pér t'iu drejtuar gjykatés (sheh vendimet nr. 11, daté 21.4.2022; nr. 52, daté 14.11.2014, #
Gyykatés Kushtetuese). Né kété kuptim, e drejta pér té pasur akses né gjykaté i garanton individit té
drejtén pér tiu drejtuar gjykatés dhe pér té marré njé pérgjigje pérfundimtare prej saj, té arsyetuar,
pér pretendimet e ngritura (shib vendimet nr. 11, daté 21.4.2022; nr. 17, daté 24.3.2014, t¢ Gjykatés
Kushtetuese).

23. Gjykata véren se, né thelb, pretendimet e kérkuesve pér cenimin e standardit té arsyetimit dhe
té sé drejtés sé aksesit kané té béjné me zbatimin e dispozitave té ligjit nr. 8561, daté 22.12.1999,
“Pér shpronésimet dhe marrjen né pérdorim té pérkohshém té pasurisé proné private pér interes
publik”, t¢ ndryshuar (Zgi nr. 8561/1999), né lidhje me ményrén e njoftimit t€ aktit té pushtetit
publik pér shpronésim dhe té drejtén e ankimit pér kété akt.

24. Sipas Gjykatés, interpretimi i ligjit éshté atribut i organeve gé e zbatojné até dhe, nisur nga ky
parim, sqarimi i kuptimit ose interpretimi i ¢do dispozite ligjore té zbatueshme gjaté shqyrtimit té njé
céshtjeje té caktuar éshté né kompetencé té gjykatave té sistemit t€ zakonshém gjyqésor (shib vendimet
nr. 19, daté 7.7.2022; nr. 2, daté 11.2.2021; nr. 1, daté 20.1.2012, t& Gjykatés Kushtetuese). Gjykata ka
theksuar se kur gjykatat e juridiksionit té zakonshém, pérmes interpretimit dhe zbatimit té ligjit né
njé ¢éshtje konkrete cenojné parimet, standardet ose té drejtat kushtetuese, atéheré interpretimi i
ligiit 1 nénshtrohet kontrollit kushtetues. Né kéto raste, Gjykata bén njé vlerésim té€ natyrés
kushtetuese, té dallueshém nga ai i gjykatave té juridiksionit té zakonshém. Pra, né kété drejtim,
bazuar né parimin e subsidiaritetit, interpretimi i ligjit material ose procedural éshté, sé pari, detyré e
Gjykatés sé Larté, né ményré g€ mé pas kontrolli kushtetues té rezultojé efektiv edhe pér rastet kur
ky interpretim cenon standardet ose parimet kushtetuese (shzh vendimet nr. 19, daté¢ 7.7.2022; nr. 3, daté
23.2.2016; nr. 62, daté 23.9.2015, t¢ Gjykatés Kushtetuese).

25. Referuar akteve té dosjes gjyqésore, té administruara pér nevoja té€ kétij gjykimi kushtetues,
Gijykata véren se subjekti i shpronésuar, pasi ka marté dijeni pér VKM-né nr. 408/2011 népérmjet
gazetave dhe medieve, né datén 3.11.2011 i éshté drejtuar MPPT-sé me kérkesé me objekt vlerésimin
e drejté té démshpérblimit pér pronén e shpronésuar pér interes publik. Né pérgjigje té késaj kérkese,
me shkresén nr. 557 prot., daté 1.12.2011, MPPT-ja i ka kthyer pérgjigie duke e sqaruar: “Lidbur me
vlerésimin e objektit ju _jeni viné né dijeni né muajt prill-maj, periudhé né té cilen éshté béré publikimi i kérkesés pér
shpronésim, pasi né bazé 1¢ kétij publikimi ju keni béré kérkesé (me nr. 3050 prot., daté 3.5.2011), prané
Drejtorisé sé Pérgjithshme té Rrugéve, si pér vierésimin e objektit ashtu edbe pér tokén. Njoftimi nuk ju éshté béré
personalisht, pasi MPPT nuk dispononte adresén tuaj |...]". Pas kétij komunikimi subjekti i shpronésuar ka
filluar procedurat gjyqésore, duke kérkuar shpérblimin e drejté pér pronén e tij.

26. Gjykata e Rrethit Gjyqésor Tirané, me vendimin nr. 10819, daté 31.10.2013, ka pranuar
kérkesépading, duke arsyetuar: “/..] veté neni 24 i ligiit nr. 8561/999, parashikon detyrimin e ministrisé
kompetente pér njoftimin e drejipérdrejté té vendimit pronaréve t shpronésuar |...]. INE rastin konkret, paditésit,



provobet se i Ehté nisur shkresa nr. 557 prot., daté 1.12.2011, nga MPPT~a, ndérsa padia éshté paraqitur né
gykaté né datén 9.12.2011 [...]” (shib fagen 13 t¢ vendimit t¢ Gpykatés sé Rrethit Gjygésor Tirane).

27. Né ndryshim nga sa mé sipér, Gjykata Administrative e Apelit ka vendosur prishjen e
vendimit t€ gjykatés sé shkallés sé paré dhe pushimin e gjykimit té ¢éshtjes, duke arsyetuar: “Szkurse
parashtrobet edhe nga i padituri MTI, njoftimi pér shpronésim nuk i éshté béré personalisht, pér shkak té
mosdisponimit 1 adresés sé paditésit, por se &shté kryer afishimi i kérkesés pér shpronésim prané njésive t¢ geverisjes
vendore, si edhe éshté béré publikimi né dy gazeta, sikurse parashikohet né nenin 15 & ligiit nr. 8561/1999 [...]
ndaj rijedhimisht paditési, né rast se i cenobef ndonjé interes i ligishém, dubej ta kundérshtonte kété akt brenda 30
ditéve nga marrja dijeni, ¢ka nuk ka rexultuar realisht” (shih fagen 17 & vendimit t¢ Gpykatés Administrative té
Apelit, paragrafin e fundi?).

28. Duke iu referuar rastit konkret, si dhe duke pasur parasysh faktin se shpronésimi e zhvesh
individin nga e drejta e tij e pronésisé, Gjykata ¢mon té theksojé se institucionet shtetérore té
pérfshira né procesin e shpronésimit duhet té tregojné kujdes té shtuar dhe duhet té interpretojné e
zbatojné dispozitat ligjore né até ményré qé ti garantojné individit garancité kushtetuese té
parashikuara né nenet 41 dhe 42 té¢ Kushtetutés. N¢é rastin konkret, Gjykata véren se autoritetet
pérkatése jané shprehur se, pér shkak té mosdisponimit té adresés sé subjektit té shpronésuar, nuk i
éshté béré njoftimi personalisht atij, ndérkohé qé, po té njéjtat autoritete kané arritur t€ béjné
identifikimin e adresés sé tij kur kané proceduar me shembjen e objektit té shpronésuar. Né kété
kuptim, Gjykata ¢mon se né kété rast procesi i ndjekur prej kétyre autoriteteve nuk éshté trajtuar me
kujdesin dhe seriozitetin e duhur.

29. Giithashtu, Gjykata véren se né rekursin e paraqitur né Gjykatén e Larté, subjekti i
shpronésuar ka ngritur pretendime pér interpretimin e ligjit nr. 8561/1999, pér ményrén e njoftimit
té aktit t€ pushtetit publik pér shpronésim. Ky pretendim ka natyré kushtetuese, pasi lidhet me
fillimin e afatit t€ sé drejtés kushtetuese té ankimit né gjykaté ndaj kétij akti pér shpérblimin e drejté,
sipas nenit 41, pika 5, t&¢ Kushtetutés. Né vendimin e tij Kolegji Administrativ i Gjykatés sé Larté,
edhe pse i ka pasqyruar kéto pretendime, nuk u ka dhéné pérgjigje pérfundimtare, por ka vlerésuar,
se: “gykatat e faktit i kané dhéné pérgjigie 1€ argumentuar pretendimeve 1 palés refursuese, pér sa i pérket shkeljeve
ligiore, natyrés sé tyre dbe ¢éshtjeve 1t faktit t¢ lidhura me to (shib fagen 7 t¢ vendimit t¢ Kolegiit Administrativ té
Gpykatés sé Larte)”.

30. Né kuptim té sa mé sipér, referuar natyrés sé gjykimit kushtetues té kérkesave individuale,
tashmé Gjykata ka géndrim té konsoliduar se, né zbatim t&é parimit t€ subsidiaritetit, kontrolli i
respektimit té standardeve kushtetuese pér njé proces té rregullt ligjor éshté funksion pér mé tepér i
Gjykatés sé Larté (shib vendimet nr. 19, daté 7.7.2022; nr. 6, daté 16.2.2021, t& Gjykatés Kushtetuese). Me
ndryshimet e reja kushtetuese, neni 141 i Kushtetutés 1 ka dhéné Gjykatés sé Larté kompetencén e
shqyrtimit té ¢éshtjeve lidhur me kuptimin dhe zbatimin e ligjit pér té siguruar njésimin ose
zhvillimin e praktikés gjyqésore sipas ligjit (shib vendimin nr. 17, daté 30.3.2021, t¢ Gyykatés Kushtetuese).
Respektimi rigoroz 1 ligjit pérbén detyrim pér Gjykatén e Larté, pér shkak té pozicionit dhe rolit té
saj si gjykaté ligji, pér sa kohé ajo ka pér detyré té€ kontrollojé ményrén e zbatimit té ligjit material dhe
procedural nga ana e gjykatave mé té uléta (shzh vendimin nr. 16, daté 16.3.2021, t¢ Gjykatés Kushtetuese).

31. Gjykata rithekson edhe njé heré géndrimin e mbajtur prej saj se éshté detyré e Gjykatés sé
Larté qé, si gjykaté ligji, té arsyetojé, qofté edhe minimalisht, né rastet kur pretendimet e ngritura né
rekurs kané t€ béjné me interpretimin e ligjit, vecanérisht kur interpretimi i ligjit lidhet me té drejta
kushtetuese substanciale t€ individit (shih vendimin nr. 19, daté 7.7.2022, té Gjykatés Kushtetuese). Pér mé
tepér, né rastin konkret, thelbi i procesit té zhvilluar né Gjykatén Administrative té Apelit ka qené e
drejta kushtetuese pér shpérblimin e drejté té pronés sé shpronésuar.

32. Duke iu rikthyer ¢éshtjes konkrete, Gjykata véren se Gjykata Administrative e Shkallés s¢ Paré
Tirané dhe Gjykata Administrative e Apelit kané interpretuar dhe zbatuar né ményra diametralisht té
kundérta dispozitat ligjore t€ nenit 24 t€ ligjit nr. 8561/1999. Sipas késaj dispozite: “Vendimi i Késhillit
té Ministrave pér shpronésimin u njoftobet nga ministria kompetente drejtpérdrejt pronaréve té shpronésuar [...], té
cilét vetém lidbur me masén e shpérblimit té caktuar né kété vendim kané 1¢ drejtén e ankimit né gjykaté brenda 30



ditéve nga marrja dijeni.”. Né referim té késaj dispozite, gjykata e shkallés sé paré ka vendosur duke e
zbatuar até (shib paragrafin 26 t¢ kétyj vendimi). Nga ana tjetér, Gjykata Administrative e Apelit e ka
interpretuar né ményré t€ ndryshme, duke konsideruar se e drejta e ankimit lidhet me marrjen dijeni
té aktit t€ shpronésimit, pavarésisht ményrés se si subjekti i shpronésuar vihet né dijeni, duke e
bazuar vendimmatrtjen e saj né nenin 15 t€ ligjit nr. 8561/1999.

33. Gjykata konstaton se kérkuesi né rekurs ka ngritur pretendime me natyré kushtetuese lidhur
me gjykimin né Gjykatén Administrative té Apelit dhe ményrén e interpretimit t€ ligjit nr. 8561,/1999
prej saj. Kolegji Administrativ i Gjykatés sé Larté i ka konsideruar kéto pretendime té subjektit té
shpronésuar si ¢éshtje té vlerésimit té€ provave, edhe pse ato, né thelb, kané té béjné me
interpretimin e ligjit € parashikon ményrén e njoftimit té individéve pér aktin e pushtetit publik pér
shpronésim (njoftim individual ose népérmjet publikimit), prej té cilit varet edhe momenti i fillimit té
afatit t€ ankimit né gjykaté.

34. Pér sa mé sipér, Gjykata ¢mon se Gijykata e Larté, pér shkak té pozicionit dhe rolit té saj si
gjykaté ligji, duhej t€ mbante njé qéndrim né lidhje me kété interpretim té€ béré nga gjykatat mé té
uléta dhe té ushtronte funksionin e saj subsidiar, duke i dhéné pérgjigje té arsyetuar subjektit té
shpronésuar pér pretendimin e tij. Né kété kuptim, Gjykata vleréson se arsyetimi i Kolegjit
Administrativ té Gjykatés sé Larté éshté i pamjaftueshém dhe nuk pérmbush kriteret e vendosura
nga jurisprudenca kushtetuese pér respektimin e standardit té arsyetimit t€ vendimit gjyqésor.
Gjithashtu, duke pasur parasysh edhe faktin se Gjykata Administrative e Apelit ka vendosur prishjen
e vendimit t€ Gjykatés sé Rrethit Gjyqésor Tirané dhe pushimin e gjykimit, Kolegji Administrativ i
Gjykatés sé Larté, duke vendosur mospranimin e rekursit, ka sjellé si pasojé edhe cenimin e sé
drejtés sé aksesit té kérkuesve.

35. Pér sa 1 pérket pretendimit tjetér té kérkuesve pér cenimin e sé drejtés sé pronés, Gjykata
vleréson t€ mos ndalet né analizimin e tij, pér sa kohé ¢éshtja do t€ merret pérséri né shqyrtim nga
Gjykata e Larté.

36. Né pérfundim, Gjykata vleréson se pretendimet e kérkuesve jané té bazuara dhe duhet té
pranohen sipas arsyetimit t€ mésipérm.

PER KETO ARSYE,

Gjykata Kushtetuese e Republikés sé Shqipérisé, né mbéshtetje té neneve 131, pika 1, shkronja
“£” dhe 134, pika 1, shkronja “1”, t¢ Kushtetutés, si dhe neneve 72 e vijues té ligjit nr. 8577, daté
10.2.2000, “Pér organizimin dhe funksionimin e Gjykatés Kushtetuese té Republikés sé Shqipérisé”,
té ndryshuar, njézéri,

VENDOSI:

1. Pranimin pjesérisht té kérkesés.

2. Shfuqizimin e vendimit nr. 00-2022-5, daté 17.1.2022 té Kolegjit Administrativ t€ Gjykatés sé
Larté, si té papajtueshém me Kushtetutén e Republikés sé Shqipérisé.

3. Dérgimin e ¢éshtjes pér rishqyrtim né Kolegjin Administrativ t€ Gjykatés sé Larté.

4. Rrézimin e kérkesés pér pretendimet e tjera.

Ky vendim éshté pérfundimtar dhe hyn né fuqi ditén e botimit né Fletoren Zyrtare.

Marré mé 1.11.2022.
Shpallur mé 1.12.2022.

Kryetare: Vitore Tusha
Anétaré: Fiona Papajorgji, Marsida Xhaferllari, Sandér Beci, Altin Binaj, Elsa Toska, Sonila
Bejtja, Ilir Toska



